
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ֆինանսների նախարարություն

	Ուսումնասիրելով Ձեր 01.04.2024թ. N ՆՄ/ԱՄ-2-1/10846-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով առաջարկվում է 2023թ. սեպտեմբերի 19-ից Լեռնային Ղարաբաղից բռնի տեղահանված և, ճշգրտման արդյունքում, ՀՀ կառավարության 09․11․2023թ. N 1957-Լ որոշման շահառու հանդիսացող 4412 անձանց 2023թ. նոյեմբեր և դեկտեմբեր ամիսների սոցիալական աջակցության գումարները (ամսական 50.0 հազ. դրամ) տրամադրելու համար ՀՀ կառավարության պահուստային ֆոնդից հատկացնել 276.0 մլն դրամ, որի վերաբերյալ բովանդակային առումով առարկություններ չունենք։ Այդուհանդերձ, հաշվի առնելով ներկայիս մակրոտնտեսական և հարկաբյուջետային զարգացումների արդյունքում ՀՀ կառավարության պահուստային ֆոնդից հասանելի ռեսուրսների զգալի սահմանափակումները, առաջարկում ենք քննության առնել այդ ծախսերը ՀՀ աշխատանքի և սոցիալական հարցերի նախարարության 2024թ պետական բյուջեի ընդհանուր հատկացումների շրջանակներում իրականացնելու հնարավորությունը: 
Միաժամանակ տեղեկացնում ենք, որ Նախագծում առկա են մի շարք տեխնիկական թերություններ, մասնավորապես՝ Նախագծով ՀՀ կառավարության պահուստային ֆոնդից պահանջվող 276.0 մլն դրամը, որպես վերաբաշխվող գումար, կից NN 1,2,3,4 հավելվածներում ներկայացվել է 12019 «Լեռնային Ղարաբաղից բռնի տեղահանվածներին առաջնային սպառողական ծախսերը հոգալու համար սոցիալական աջակցություն» միջոցառման ներքո, իսկ հավելված N 5-ում՝ 12017 «Լեռնային Ղարաբաղից բռնի տեղահանվածներին միանվագ դրամական աջակցության տրամադրում» միջոցառման ներքո, ուստի առաջարկում ենք հավելված N 5-ը համապատասխանեցնել Նախագծի մյուս հավելվածներին։
Առաջարկում ենք նաև NN 3 և 4 հավելվածներում ներկայացված ինն ամսվա արդյունքային ցուցանիշները հանել համապատասխան աղյուսակներից։

